
Нəрсə ул алгоритм?
6 сыйныфта математика һəм информатика 

дəресе

Яңа Чишмə районы Шахмай 
урта мəктəбе укытучысы 
Салахова Р.Ə.



Түбəндəге 
фикерлəрнең төрен 

билгелəгез:



Җир 
шарында 13 
секунд саен 
бер тəмəке 

тартучы үлə.



Элек, кайбер 
иллəрдə тə-
мəке тарту-
чыларның 

колакларын 
кискəннəр.



Бер тəмəке тартучы 
да тулысынча 
сəламəт түгел.



Кайбер тəмəке 
тартучы ата-
аналарның 

балалары тəмəке 
тартучы түгел.



Əгəр тəмəке 
тартсаң, авыздан 

начар ис килə.



Тəмəке тарту-
чылар ара-

сында 
бронхит һəм      
астма авы-
рулары киң 
таралган. 



Түбəндəге 
фикерлəрдəн нəтиҗə 

ясагыз:



Тəмəке төтененең төп 
компоненты - аммиак һəм 
дегет, ə аммиак һəм дегет 
үпкəне куе-соры төскə буйый, 
димəк, тəмəке 
тартучының 
…………………



Никотин –аеруча 
нерв 

системасына, 
ашкайнатуга, 

шулай ук сулыш 
һəм йөрəк-кан 

тамыры 
системасына 
тəэсир итүче 

көчле агу . 



Бер сигарет тартканнан 
соң канга 3мг никотин 
керə. 14 сигарет 
тарткан кешенең 
канына күпме никотин 
керə? 



1. 14 санын 3 санына 
тапкырла.

2.Килеп чыккан сан 
артына «мг» сүзен өстəп 
җававын яз!

Җавап: 42мг



Сəламəт кешенең йөрəге 
минутына 70 тапкыр тибə, ə 
тəмəке тартучының 10 
тибешкə артыграк ясарга 
мəҗбүр була. Тəмəке тартучы 
укучының йөрəге бер дəрескə 
ничə артык тибеш ясарга 
мəҗбүр ?



 10*45=450 
    Җавап: 450



Нəрсə ул 
алгоритм?



Алгоритм – билгеле 
бер эшне үтəү өчен  
башкарырга тиешле 

гамəллəр 
эзлеклелеге.



Мөхəммəт əл-Хəрəзми 
(783  -  850)

Көндəлек тормышта без көн саен төрле катлаулылыктагы күпсанлы 
мəсьəлəлəр белəн очрашабыз. Аларның кайберлəре безнеңөчен бик 
гади, аларны без уйлап та тормыйча башкарабыз. Мəсəлəн: кибеттəн 
ипи алып кайту, йорт эшлəрендə əти-əнигə булышу һ.б. Ə кайбер 
мəсьəлəлəрне башкарып чыгу бездəн зур көч һəм тырышлык талəп 
итə. Мəсəлəн: контроль эшне “5” билгесенə эшлəү, чит телдə иркен 
сөйлəшү һ.б. Ə кайбер мəсьəлəлəрне чишү юлларын без мəктəптə 
өйрəнəбез. Мəсəлəн: өчпочмакның периметрын исəплəү, иң зур уртак 
бүлүчене табу һ.б. Ə кайбер эшлəрне башкарыр өчен сезгə əти – 
əнилəрегез ярдəм итə, тормыш тəҗрибəсе арткан саен сездə белем 
запасы да күбəя бара, күп проблемаларны чишү юлларын сез үзлектəн 
билгели аласыз. Билгеле бер эшне үтəү өчен башкарырга тиешле 
гамəллəр эзлеклелеген алгоритм дип атыйлар. Алгоритм сүзе IX 
гасырда яшəгəн бөек Шəрекъ математигы Мөхəммəт-əл-Хəрəзми  
исеменнəн килеп чыккан. Аның тарафыннан күп урынлы саннар 
белəн арифметик гамəллəрне башкару алымнары тəкъдим ителгəн. Бу 

алымнарны алгоритм (algorithmi) дип йөртə башлаганнар. 



Мəктəпкə əзерлəн

Ə хəзер бераз ял итеп алыйк. Минем фикер белəн килешсəгез - 
кулыгызны баш  өстендə чабарсыз,  килешмəсəгез – аякларыгызны 

тыпырдатырсыз.
1.Укырга телəмəгəн укучы үзенең килəчəген урлый.
2.Тəмəке тартучылар үпкə авырулары белəн ешрак авырый.
3.Авызына тəмəке капкан кеше матур күренə.
4.Тəмəке төтене кеше организмына зыян китерми.
5.Информатика фəненең төп герое – мəгълүмат.
6.Витаминнарны күбрəк ашасаң, тəмəке тартырга да ярый.
7.Тырышкан табар, ташка кадак кагар.
8.Никотин – кеше организмына кирəкле витамин.
9.Без – тəмəке тартуга каршы.

10. Без – сəламəт яшəү рəвешен сайлыйбыз. 



Без-сəламəт яшəү рəвешен 
сайлыйбыз.



Чəй кайнату
 алгоритмы дөресме?

    1. Чəйнеккə су салырга;
2. Плитəнең газ кранын ачарга;
3. Чəйнекне плитəгə куярга;
4. Су  кайнап чыкканны көтəргə;
5. Шырпыны плитəнең горелкасы 
янына китерергə;
6. Шырпыны кабызырга;
7. Газ кранын биклəргə.



АЛГОРИТМНЫ 
БАШКАРУЧЫЛАР:

⚫ Кеше

⚫ хайваннар

⚫ Робот

⚫ Техник җайланмалар 

⚫ Компьютер 



Йөзек кемдə?
•Үзегезнең номерыгызны 2гə тапкырлагыз.
•Килеп чыккан санга 3не кушыгыз.
•Килеп чыккан санны 5кə тапкырлагыз.
•Йөзек уң кулда булса, 8не, сул кулда булса, 9ны 
кушыгыз.

•Килеп чыккан санны 10га тапкырлагыз.
•Йөзек кигəн бармак номерын кушыгыз.

Баш бармак - 1
Имəн бармак - 2
Урта бармак - 3 

Исемсез бармак - 4
Чəнти бармак – 5

•Һəрберегез килеп чыккан санны  кəгазьгə язып 
бирегез.
(Укучы, исəплəгəннəн соң йөзекнең кемдə, кайсы 
кулында һəм бармагында икəнен əйтə)



Сəламəтлек бик кирəк,
Шулай дип тибə йөрəк,
Буыннардан – буыннарга ул 

күчəчəк,
Тапкырларбыз, бүлəрбез,
Мəсьəлəлəр чишəрбез,
Алгоритм булган, ул бар
 һəм булачак!



Язмыш синең тез астыңа китереп сукса, 
егылмас өчен якасына ябыш. Утларга 
салса, үзең аннан да катырак ян, шул вакыт 
аның кызуын сизмəссең. Суларга салса, 
күбек булып өскə күтəрелмə – асылташ 
булып төпкə бат, ялтыравыңны күреп, 
чумып алырлар. Тузан итеп һавага күтəрсə, 
яңгыр тамчыларына кушылып җиреңə төш. 
Карурманнарда адаштырса, кояшка карап 
юл сайла. Ташлар белəн бастырса – 
чишмəгə əйлəнеп иреккə ургыл. Җиргə 
күмсə, орлык шикелле тишелеп чык. 
Җилкəнеңне җиллəр екса – йөрəгеңне җилкəн 
итеп күтəр. Нинди генə очракта да җиңəргə 
өйрəн. Көчле рухлылар гына максатларына 
ирешəлəр. Түземнəр генə бəхеткə лаек! 
            Сорау: Бу өзекнең авторы кем ? Өзекнең  
дəрескə нинди бəйлəнеше бар? 



Өй эше:
 
1) Бер сигарет тарту кеше гомерен 6 минутка  кыскарта.      Əгəр кеше 
көненə 20 сигарет тартса, ул бер елда үзенең гомерен ничə көнгə 
кыскарта?
2) Əгəр Россиядə яшəүчелəрнең гомер озынлыгы уртача 72 ел булса, 
тəмəке тартучы якыннарыгыз үзлəренең гомерен күпмегə кыскарта? 
3)Алтынчы сыйныф укучысы  5 көнгə 1 кг алма ашый. Бакчада үскəн 300 
кг алманы ашап бетерер өчен аңа ничə көн кирəк булыр? Шул алманы 
100 көндə ашап бетерү өчен ул ничə дустын ярдəмгə чакырырга тиеш?
4)“Йөзек кемдə” уены өчен алгоритм төзегез. (Искəрмə: Үзегезнең 
номерыгызны х дип уйлагыз...)


